
Innihaldsyvirlit:
Trýst á sangleinkjuna fyri at velja sangin

1. Gud sendi Son ...

5. Mín Gud er so

9. Besta bók

13. Hjá Jesusi fann ...

17. Eg eri ein lítil genta

2. At hava Jesus

6. Eg eri innan

10. Eg vil vera ein viti 

14. Jesus er besti vinur

18. Jesus er mín ...

3. Í gjár í dag

7. Ljós Tíns

11. Send tínar streymar

15. Upp á tindar ...

19. Eg stundi eftir ...

4. Um tú ert stórur 

8. Ein gáva stór

12. Er títt hjarta troytt

16. Byggja Guds ríki

20. Tá ið endar ...



Aftur til innihaldsyvirlit

1. Gud sendi Son sín, Harran Jesus, 
til okkara – við kærleikshond. 
Hann gav sítt lív, teg 	og meg at frelsa 
og vísti, at hann kundi loysa deyðans bond. 

	Mín Jesus livir, og tí skal eg liva, 
	mín Jesus livir, tryggur eri eg. 
	Eg trúgvi, og eg veit, hann vil meg leiða, 
	mítt lív er vert at liva, tí hann elskar meg. 

2. Nú skjótt ein dag eg eri heima 
og síggja skal mín Frelsara. 
Áh, hvør ein stund tá at møta honum 
og takka fyri tað, hann leið á Golgata.

2. At hava Jesus við í lummanum,
nei, tað ber ikki til,
tað ber ikki til, tað ber ikki til
At hava Jesus við í lummanum,
nei, tað ber ikki til,
tað ber slettis ikki til.

At hava Jesus við í hjartanum,
ja, tað er ordiliga kul,
tað er ordiliga kul, tað er ordiliga kul,
At hava Jesus við í hjartanum,
ja, tað er ordiliga kul,
tað er ordiliga kul.

3. Í gjár, í dag, ja, alla tíð 
hin sami Jesus er,
hann hjálpir tær, tá ið tú ert í neyð. 
Tá syndabyrðan tyngir teg, 
hann kemur tær so nær, 
tí hann vil bjarga tær frá synd og deyð.

	Hann livir, ja, hann livir, 
	kann aldri doyggja meir,
	og fyri tær hann biðjur 
	til Gud í Himlinum.
	Ein náðikelda rein og klár 
	hans krossi rennur frá,
	so tann, sum trýr, 
	skal lív frá honum fá.

2. Hin niðurboygda reisur hann, 
hin veiki finnur kraft! 
Hin vónleysi kann syngja sigurssang. 
Tey blindu síggja, deyvu hoyra, 
hin halti ganga kann,
tey prísa vilja Jesus fram um alt.

3. Gud býtir sínar gávur út 
til tey, sum hava trúgv,
so Jesu navnið dýrd og heiður fær.
Tá fær hin jarðarbundna trúgvin 
lív í yvirflóð, 
tí Jesus er í orðinum tær nær.

4. :/: Um tú ert stórur ella størri ella størstur,
Kanst tú koma til Jesus hvønn dag! :/:
Jesus elskar teg, vinur mín,
hann vil bera teg heim til sín.
Um tú ert stórur ella størri ella størstur,
Kanst tú koma til Jesus hvønn dag.

:/: Um tú ert lítil ella minni ella minstur,
Kanst tú koma til Jesus hvønn dag! :/:
Jesus elskar teg, vinur mín,
hann vil bera teg heim til sín.
Um tú ert lítil ella minni ella minstur,
Kanst tú koma til Jesus hvønn dag!

5. :/: Mín Gud er so stórur
so sterkur og góður,
tað er einki, sum hann ikki kann. :/:

Hann hevur skapt
hvørt fjall og hvønn dal,
havið og stjørnurnar allar.
Mín Gud er so stórur,
so sterkur og góður,
tað er einki, sum hann ikki kann.

6. Eg eri innan, uttan, uppi, niðri,
glaður allan dag.
Eg eri innan, uttan, uppi, niðri,
glaður allan dag.
Tá Jesus kom til mín,
og reinsaði mítt sinn.
Eg eri innan, uttan, uppi, niðri,
glaður allan dag.

7. Ljós Tíns kærleika skínur, Harri,
lýsir upp mitt í heimsins myrkri,
Jesus, Tú heimsins ljós, skín á okkum,
frí skal sannleiki Tín gera okkum,
skín á meg, skín á meg!

Skín, Jesus, skín,
	fyll várt land við tí dýrd, Tú hevur;
	blás, Andi, blás, hjørtu set í brand!
	Fløði um lond sterkir streymar av náði Tíni.
	Frem verk Títt, Gud,
	kveik í myrkrinum ljós!

2. Til Títt hásæti inn eg leiti,
skuggum úr, í tað ljós, Tú veitir.
Fría atgongd Títt blóð veitt mær hevur,
venjing, lærdóm og ugga Tú gevur,
skín á meg, skín á meg!

3. Sum vit kongliga skin Títt skoða,
lat tað fáa várt lív at loga,
spegla dýrd Tína, lík Tær meir gerast,
lýsa teim, sum í deyðskugga ferðast,
skín á meg, skín á meg.

8. Ein gáva stór í Jesusi er givin
Tá himin gav, tað størsta givið er
Hann er mín gleði, rættvísi og friður
Mín kærleiki, Hann frælsisanda ber
Ígjøgnum alt mín vón er eina Jesus
Alt mítt lív, eg Honum geva vil
Tað er himmalsk og kært, 
eg vil kunngera hart:
Ikki eg, men Kristus í mær!
 
2. Tá náttin myrk er skal eg ikki óttast
Tí altíð trúgvur Hann mær gevur kraft
Í veikleika Hann kemur mær til hjálpar
Við Síni styrki loysir upp mítt haft
Ígjøgnum alt mín Hirði vil meg verja
Í djypsta dali leiðir tætt at Sær
Tá so náttin er liðin og sigur vunnin er:
Ikki eg, men Kristus í mær!
 
3. Eg óttist ei, tá lagnan vil meg ræða
Mín framtíð bjørt, tí prísur goldin er
Við blóði Sínum skuldarbrævið strikað
Hann deyðan vann, úr grøv mær sigur ber
Ígjøgnum alt mín synd er fyrigivin
Jesus nú og altíð er mín borg
Tá hann leinkjurnar sleit, 
gav mær frælsi, eg veit:
Ikki eg, men Kristus í mær!
 
4. Við mínum andadrátti vil eg syngja
Tí hann mær segði, hann meg leiðir trygt
Og hvønn ein dag, hann trúgvur vil mær fylgja
Heim til staðin Hann mær hevur bygt
Ígjøgnum alt mín vón er eina Jesus
Allar ævir æruna Hann fær
Tá so skeiðið er runnið, eg komi á mál:
Ikki eg, men Kristus í mær!

9. Besta bók av bókum her
Bíblian hjá mammu er,
merkt av tárum, skrætt 
og rukkað er mangt blað.
Men so klárt er fyri mær,
tá hon tók meg inn at sær,
setti meg í fangið – og til Gud hon bað.

	Gamla bók, dýra bók,
	gjøgnum teg eg Jesu kærleik havi sæð,
	meir og meir eg elski teg,
	sum eg ferðist á tí veg,
	ið skal føra heim til Zions nýggja stað.

2. Hon fortaldi fyri mær,
hvussu Jesus Kristus var,
komin her at ganga krossins tunga veg.
Tá eg krossfestan sá hann,
og mær tár á kinni rann,
kysti hon meg, segði, alt var fyri meg.

3. Nú í Himli mamma býr,
men tann bókin er mær dýr,
sum í sorg og gleði henni var so kær.
Hon gav kraft í neyðarstund,
hon helt inn í deyðans blund,
og eg veit, hon eisini skal hjálpa mær.

	10.	Eg vil vera ein viti,
	eg vil spreiða ljós.
	Eg vil vera ein viti
	hjá øðrum at seta út kós.

1. Jesus livir, og hann er mín,
hann vegin vísir, meg kallar sín.
Eg vil spreiða út ljósið hvønn dag
og æra frelsara mín.
Frelsari mín - eg sum títt barn
vil tær tæna og æra teg.
Sum tíni børn vilja vit her
saman dýrdargera títt navn.

2. Eg vil vera ein viti,
eg vil spreiða ljós.
Eg vil vera ein viti,
hjá øðrum at seta út kós.
Jesus livir og hann er mín.
Hann vegin vísir - meg kallar sín.
Eg vil spreiða út ljósið hvønn dag,
og æra frelsara mín.

11. Send tínar streymar av náði,
Gud, yvir tystandi jørð!
Letur tú upp tínar goymslur,
lívið brátt sprettur og grør.

Streymar, streymar av náði,
kærleika, gleði og frið’,
send ei bert dropar av náði,
send okkum streymarnar við!

2. Send tínar streymar av náði,
send okkum vekingarond!
Leið oss í angur við tárum,
slít sundur fjøtur og bond!

3. Send tínar streymar av náði
til hvørja tystandi sál!
Lívga tey troyttu og veiku,
birt okkum kærleikans bál!

4. Send tínar streymar av náði,
Harri vár, send teir í dag!
Fyll oss við kraft frá tí høga,
tætt til tín kross okkum drag!

12. Er títt hjarta troytt á tungum vegi,
sig tað við Jesus, sig tað við Jesus!
Tykist sorgin stór, er deyð tín gleði,
sig tað við Jesus í dag!

Sig tað við Jesus, sig tað við Jesus!
Ei slíkan vin eigur tú;
hann fram um allar kanst tú bróður kalla.
Sig tað við Jesus júst nú!

2. Renna sorgartár á tínum kinnum,
sig tað við Jesus, sig tað við Jesus!
Tyngist tú av gomlum, sárum minnum,
sig tað við Jesus í dag!

3. Tykjast dimmir skuggarnir at vera,
sig tað við Jesus, sig tað við Jesus!
Ræðist tú, hvat framtíðin kann bera,
sig tað við Jesus í dag!

4. Tyngir sjúka, armóð, sorg og neyðin,
sig tað við Jesus, sig tað við Jesus!
Gerst tær leiðin myrk, og hóttir deyðin,
sig tað við Jesus í dag!

13. Hjá Jesusi fann eg tann friðin,
eg leitaði eftir mong ár.
Mær longdist, eg bað, og eg spurdi
um vegin, – og feldi mangt tár;
eg las, og eg las í Guds orði,
eg las um tað lívsins breyð,
og ongan tú stoytir burt frá tær,
ið kemur til tín í neyð.

Eg var vónbrotin, troytt og mær longdist
at finna frið við tín kross,
og tú vísti mær vegin – eg trúgvi.
Hjá tær eg nú eigi eitt pláss.

2. Tá sá eg tann krossfesta Jesus,
hann hekk har og bløddi for meg,
og tað var, sum ein rødd við meg segði:
»Alt hetta eg gjørdi for teg«.
Mítt hjarta tá fyltist við gleði,
tú syndir mínar burt tók.
Mítt navn, mítt navn tað er skrivað,
ja, skrivað í lívsins bók.

3. Hjá Jesusi fann eg tann friðin,
sum halda kann í lívsins stríð.
Hjá Jesusi, eina hjá honum
ein mannasál verða kann frí.
Hjá Jesusi fann eg ta gleði,
ið heldur á lívsins leið,
og um sorgir og trongdir meg níva,
eg í hansara fótaspor steig.

14. Jesus er besti vinur barnanna.
Jesus er besti vinur barnanna.
Altíð er hann hjá mær,
aldrin fer hann frá mær.
Jesus er besti vinur barnanna.

15. Upp á tindar, gjøgnum dalar 
Upp á tindar, gjøgnum dalar 
Upp á tindar, gjøgnum dalar 
Eg vil fylgja, har Jesus leiðir meg

Eg vil fara, har hann leiðir
Eg vil fara, har hann leiðir
Eg vil fylgja, har Jesus leiðir meg
Eg vil fara, har hann leiðir
Eg vil fara, har hann leiðir
Eg vil fylgja, har Jesus leiðir meg

16. Byggja Guðs ríki, byggja Guðs ríki,
byggja Guðs ríki her á jørð.
Dreingir, komið, hjálpið,
gentur , komið, hjálpið,
byggja Guðs ríki her á jørð.

2. Byggja á orðið, byggja á orðið,
byggja á orðsins klettagrund.
Dreingir, komið, hjálpið,
gentur , komið, hjálpið,
byggja á orðsins klettagrund.

3. Vit skul sigra, vit skulu sigra,
vit skulu sigra, er Guðs orð.
Dreingir, komið, hjálpið,
gentur , komið, hjálpið,
byggja Guðs ríki her á jørð.

17. Eg eri ein lítil genta,
og eg ein smádrongur.
Og eg vil líkjast Dánjal
og eg vil líkjast Rutt.
Tí Ruth hon hevði hjarta milt 
og Dánjal ræddist einki ilt 
tí vil eg líkjast Dánjal
og eg vil líkjast Rutt.

18. Jesus er mín og hann eigur meg,
hann kallaði meg av syndanna veg.
Hann fyrigav, tá synd játtað var,
og hansara blóð, tað náði mær bar, 
tí mína tøkk hann fær.

2. Jesus er mín, hann vil vera tín, 
tí kallar hann teg, ja, øll inn til sín. 
Kallið nú hoyr í oyra og sinn, 
og rópa so Jesus í hjarta títt inn,
og frelsaran tá finn´ 

3. Jesus tá er, vár frelsari her,
og saman vit ferðast heimá tað ber.
Um dalar, fjøll, hans lyfti tó er:
-Sí, eg eri við, hvønn dag tína ferð!- 
 Hann signar lívið her.

19. Eg stundi eftir at lenda har heima,
at kasta akker í Himlinum skjótt.
Har Jesus ger mær ein bústað til reiðar,
áh, skuldi hetta ei sál mína frøtt?

Eg stundi eftir at lenda har heima,
so troyttan mangan eg kenni meg her.
Men Gud, so leingi, sum tíðin skal vara,
at bíða lær meg, og tolnan meg ger.

2. Eg veit, at vinir og heimurin geva
ei nakra gleði, ið vara kann við.
Men einans Jesus, sum fyri meg doyði,
kann veita lukku og fullkomnan frið.

3. Eg mangan bilsin og undrandi standi
og líti at tí, ið hendir meg her.
Men hvat so hendir, tað søtt er at vita,
at í Guds hondum mín vegur jú er.

4. So lat bert trongdir og sorgir meg níva,
mín tíð á foldum, hon er jú so stutt.
Men allar ævir eg Gudi skal prísa,
tá heim til Himmals mín sál verður flutt.

20. Tá ið endar mítt stríð
og út runnin mín tíð,
skal eg náa ta himmalsku strond.
Jesus eyga mítt sær,
og tá vísir hann mær
naglamerkini í síni hond.
 

Eg skal ganga við lívsvatnsins strendur,
hoyra pálmanna friðsæla sús.
Eingin synd, eingin sorg
er í Himmalsins borg,
men bert songur sum havsbylgjubrús.

2. Ferðin endar ei her,
men til Himmals hon ber,
til tað heimland, sum Jesus mær vann.
Vinir hitti eg har,
sum her skiltust frá mær,
gævi, skjótt, at tann stundin upp rann.

3. Áh, ver tolin og bið,
tí Guds himmalska frið
skal hin trúfasti fáa í løn.
Tann, ið krossin her bar,
lívsins krúnu har fær.
Áh, Guds barn, ver tí vakið í bøn.

